
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M
PËR SHPALLJEN E DEPUTETIT NGA LISTA SHUMEMËRORE E PARTISË LËVIZJA SOCIALISTE PËR INTEGRIM, PËR TË PLOTËSUAR VENDIN VAKANT TË KRIJUAR NGA DORËHEQJA E Z. SABIT BROKA
Komisioni Qëndror i Zgjedhjeve në mbledhjen e datës 04.02.2008, me pjesëmarrjen e:
Çlirim
GJATA

-
Kryetar

Flamur
ÇATO

-
Zv/Kryetar 

Arben
RISTANI
-
Anëtar

Dëshira
SUBASHI
-
Anëtar

Dodë

PRENGA
-
Anëtar

Genti 
SHALA

-
Anëtar

Klement
ZGURI

-
Anëtar

Shkëlqim
HYSI

-
Anëtar

Shqyrtoi çështjen me 

Objekt: Për shpalljen e deputetit nga lista shumemërore e Partisë Lëvizja Socialiste për Integrim, për të plotësuar vendin vakant të krijuar nga dorëheqja e z. Sabit Brokaj
Kërkues: Kuvendi i Republikës së Shqipërisë.

Baza Ligjore: Neni 29, pika 1, neni 14, pika 2, të ligjit nr. 9087, datë 19.06.2003 “Kodi Zgjedhor i Republikës së Shqipërisë”, 

KQZ pasi shqyrtoi dokumentacionin e paraqitur dhe dëgjoi diskutimet e perfaqësuesve të partive politike,

VËREN
Në shkresën nr.441/1, prot, datë 04.02.2008 drejtuar KQZ-sё, Sekretari  përgjithshëm  i Kuvendit z. Albert Kushti, njofton se Z. Sabit Brokaj, më datë 31.01.2008 ka depozituar pranë Kuvendit të Republikës së Shqipërisë, dorëheqjen nga mandati i deputetit dhe si rrjedhojë ka lindur nevoja për zëvendësimin e tij sipas procedurave ligjore.

Nga dokumentacioni që disponojmё rezulton se me vendimin nr.1681, datë 01.09.2005 KQZ-ja ka shpallur kandidatët fitues nga listat shumemërore për deputetë të Partive Politike, për zgjedhjet për Kuvendin e Shqipërisë të datës 3 Korrik 2005, duke shpallur z. Sabit Brokaj, fitues nga Lista Shumemërore e Partisë Lëvizja Socialiste për Integrim.
Neni 14, pika 2 të Kodit Zgjedhor, përcakton se kur mandati i një deputeti të zgjedhur nga lista shumëemërore e një subjekti zgjedhor mbaron në mënyrë të parakohshme, vendi i tij plotësohet nga kandidati i rradhës i listës shumemërore të  subjektit zgjedhor pёrkatёs. 
Me vendimin nr. 590, datë 02.06.2005 “Për verifikimin e listës shumemërore të Partisë Lëvizja Socialiste për Integrim, për zgjedhjet për Kuvendin të vitit 2005”, KQZ ka vendosur pranimin e listës shumemërore tё kandidatёve pёr deputetë, për zgjedhjet për Kuvendin e Shqipërisë të vitit 2005 të Partisë Lëvizja Socialiste për Integrim, si dhe pranimin e marrёveshjes pёr renditjen pёrfundimtare tё kandidatёve pёr deputetë tё kësaj partie.

Në bazë të Marrëveshjes renditja përfundimtare e kandidatëve në listën shumemërore të Partisë Lëvizja Socialiste për Integrim bëhet mbështetur në numrin e votave të ponderuara që çdo kandidati do ti takojë sipas formulës: N= numrin e votave të fituara nga kandidati i LSI në zonën zgjehdore + 1.5 x numrin e votave të fituara nga LSI si subjekt zgjedhor në zonën zgjedhore ku kandidon kandidati, me përjashtim të kandidatëve Pëllumb Muharrem Xhufi, Sabit Laze Brokaj dhe Ndre Zef Legisi, të cilët janë tre kandidatët e parë të listës shumemërore.

Pas llogaritjej në bazë të formulës së sipërpërmendur konstatohet se kandidati i radhës për të plotësuar vendin vakant të krijuar nga dorëheqja e z.Sabit Brokaj, është z.Spartak Braho  që kandidonte në Zonën Zgjedhore nr. 062.

PËR KËTO ARSYE:
Mbështetur në nenin 29, pika 1, dhe nenin 14, pika 2, të Ligjit nr. 9087, datë 19.06.2003 “Kodi Zgjedhor i Republikës së Shqipërisë”,

VEND0SI:

Të shpallë z. Spartak Braho,  deputet në Kuvendin e Republikës së Shqipërisë.

Ky vendim hyn në fuqi menjëherë.

